
Republika e Kosovës
   Republika Kosovo-Republic of Kosovo

  Kuvendi - Skupština – Assembly
Legjislatura IV

Sesioni pranveror
Komisioni për Mbikëqyrjen e Financave Publike

Mbledhja nr. 2
Prishtinë, më 10 shkurt 2014, në orën 17:00, Prevallë
P R O C E S V E R B A L

I MBLEDHJES SË KOMISIONIT PËR MBIKËQYRJEN E FINANCAVE PUBLIKE

Në mbledhje morën pjesë: Ali Sadriu, Ramiz Lladrovci, Murselj Haljilji, Valbona Dibra, Bali Muharremaj, Afrim Hoti dhe Albert Kinolli.

Munguan: Xhafer Tahiri dhe Adem Grabovci. 
Stafi Mbështetës i Komisionit: Fatime Qorri, koordinatore e Komisionit.
Mbledhjen e kryesoi: Ali Sadriu, kryetar i Komisionit.
Në këtë mbledhje u propozua ky

Rend dite:

1. Miratimi i rendit të ditës;

2. Miratimi i Procesverbalit të  mbledhjes së Komisionit,  të mbajtur më  28.01.2014;
3. Shqyrtimi i Projektligjit Nr.04/4744/L-236/1 për Auditorin e Përgjithshëm dhe Zyrën Kombëtare të Auditimit të Republikës së Kosovës;
4.  Te ndryshme

Kryesuesi, njoftoi anëtarët e Komisionit se mbledhja ka qenë e planifikuar për datën 11 shkurt 2014, mirëpo për shkak të punimeve të mbledhjes plenare, është zhvendosur të mbahet sot me datë 10 shkurt 2014, mbas përfundimit të punëtorisë, të cilën e ka organizuar grupi punues me aprovim të Komisionit. 

Konstatoi se janë plotësuar kushtet për fillimin e punës dhe e hapi mbledhjen me shqyrtimin e pikës së parë të rendit të ditës.

1. Miratimi i rendit të ditës 
Kryetari konstatoi se Komisioni për Mbikëqyrjen e Financave Publike, pa ndryshime, njëzëri miratoi rendin e ditës.
2. Miratimi i procesverbalit të  mbledhjes së Komisionit, të mbajtur më  28.01.2014
Kryetari konstatoi se Komisioni për Mbikëqyrjen e Financave Publike e miratoi njëzëri, pa vërejtje, procesverbalin e mbledhjes së Komisionit, të mbajtur më 28.01.2014.
3. Shqyrtimi i Projektligjit Nr.04/4744/L-236/1 per Auditorin e Përgjithshëm dhe Zyrën Kombëtare të Auditimit të Republikës së Kosovës

Kryetari- Tha se Grupi punues i autorizuar nga Komisioni për amendamentimin e Projektligjit Nr.04/4744/L-236/1 per Auditorin e Përgjithshëm dhe Zyrën Kombëtare të Auditimit të Republikës së Kosovës, ka kryer punën e tij dhe Komisionit i ka proceduar propozimamendamentet. 
Ramiz Lladrovci – Grupi punues ka mbajtur grupe punuese me Ministrinë e Financave dhe me Auditorin e Përgjithshëm. Ka organizuar dëgjim publik lidhur me këtë çështje si dhe punëtorinë e mbajtur sot. Ju njoftoj se Grupi punues gjatë amedamentimit ka marrë për bazë ekspertizën e SIGMA-s, hulumtimet të cilat janë bërë me kërkesë të Komisionit, propozim amendamentet e dorëzuara në Komision nga deputetet-deputeti Goran Marinkoviq, transkripta nga mbledhja plenare ku është shqyrtuar dhe miratuar në parim ky projektligj, si dhe ligjet e zbatueshme në Kosovë. 

Poashtu Ju njoftoj se nga Ministria e Financave, nga Auditori i Përgjithshëm apo nga shoqëria civile nuk kemi pranuar ndonjë propozim konkret, por ka pasur vetëm komente gjatë diskutimeve. Para jush keni raportin me propozimamendamente të Grupit punues. Më duhet të ju njoftoj se ka dispozita për të cilat duhet edhe mendimi i Komisionit për Buxhet dhe Financa duke pasur parasysh që kanë implikime buxhetore, si dhe janë disa dispozita që kanë të bëjnë me Kushtetutën, e për të cilat nevojitet mendimi i Komisionit për Legjislacion. Lidhur me këto dispozita, grupi punues ka dhënë propozimet e tij dhe presim mendimin e Komisioneve të përhershme lidhur me to. 
Sa i përket propozimeve të deputetit Goran Marinkoviq, ju njoftoj se z.Marinkoviq nga tri propozim amendamente, është tërhequr nga amendamenti 1 dhe 3, ndërsa qëndron në amendamentin 2, të cilin e ka përkrahur edhe grupi punues. 

Kryetari – Meqenëse anëtarët e Komisionit kanë para vetes propozimamendamentet, ftoi anëtarët e Komisionit për t`i votuar ato, amendament për amendament.
Afrim Hoti – Propozoi që në amendamentin 3 tw grupit punues, në nenin që flet për përzgjedhjen e auditorit të përgjithshëm pika 2.2 kriteri që “....Auditori i Përgjithshëm duhet të posedoj përvojën e duhur në fushën e kontabilitetit dhe auditimit, financave publike ose administratës publike për jo më pak se tetë (8) vite….”, periudha prej 8 viteve të zëvendësohet me 10 vite. Kjo me arsyetimin se sa më shumë të ketë përvoj pune auditori i përgjithshëm, është një kriter më i fuqishëm për profesionalizimin e tij. 

Poashtu në propozi amendamentin 5 është propozuar që të fshihet neni 7. Mendoj që ky nen nuk duhet të fshihet, por duhet të riformulohet dhe kompetencën për zgjidhjen e konfliktit të kompetencave ta ketë Gjykata Supreme e Kosovës. Kjo me arsyetimin se Gjykata supreme është instance me e lartë e nivelit të gjykatave të rregullta. Andaj, edhe kontrolli administrativ do të duhej të kryhet nga kjo gjykatë dhe jo nga ajo Kushtetuese. 
Kryesuesi konstatoi se Komisioni për Mbikëqyrjen e Financave Publike lidhur me propozimin e deputetit Afrim Hoti, me 2 vota për dhe 4 kundër nxori këtë 
Përfundim
1. Nuk miratohen propozimet e deputetit Afrim Hoti, përkitazi me propizmamendamentet  3 dhe 5 të Grupit punues. 

Kryesuesi konstatoi se Komisioni për Mbikëqyrjen e Financave Publike, me 4 vota për dy kundër për propozimamendamentet numër 3 dhe 5, ndërsa njëzëri për propozimamendamentet numër 1,2,4,6,7,8,9,10,11,12,13,14,15,16,17,18,19,20,21,22,23,24,25,26,27,28,29, nxori këtë

Përfundim
Miratohen propozimamendamentet e grupit punues lidhur me Projektligjin Nr.04/4744/L-236/1 per Auditorin e Përgjithshëm dhe Zyrën Kombëtare të Auditimit të Republikës së Kosovës si vijon: 
Amendamenti 1 
Neni 1 bartet pas nenit 2.  
Amendamenti 2
Neni 2, ndahet në dy nene dhe riformulohet si vijon: 

Neni

Qëllimi

Ky ligj ka për qëllim rregullimin, organizimin, veprimtarinë, dhe kompetencat e Auditorit të Përgjithshëm dhe Zyrës Kombëtare të Auditimit të Republikës së Kosovës. 
Neni

Fushëveprimi

Më këtë ligj përcaktohet  fushëveprimi për auditimin e jashtëm të fondeve publike, ekzekutimin e buxhetit, përdorimin dhe qeverisjen e burimeve publike.
Amendamenti 3
Neni 3 ndahet në tri nene dhe riformulohet si vijon: 

Neni

Auditori i Përgjithshëm

1.Auditori i Përgjithshëm, është Kreu i Zyrës Kombëtare të Auditimit. Për ushtrimin e detyrave dhe kompetencave të përcaktuara në Kushtetutë, këtë ligj, udhëzuesve, rregulloreve të brendshme, dhe standardeve të auditimit të sektorit publik të pranuara ndërkombëtarisht, i jep llogari Kuvendit. 

2.Auditori i Përgjithshëm ushtron funksionet e tij/saj në mënyrë të pavarur dhe nuk i nënshtrohet urdhrit ose kontrollit nga cilido person apo institucion tjetër.

3.Funksioni i Auditorit të Përgjithshëm është punë me orar të plotë dhe nuk mund të jetë i punësuar me pagesë gjetiu, gjatë kohës që shërben si Auditor i Përgjithshëm.

4. Paga dhe shtesa ne pagë e Auditorit të Përgjithshëm është  ekuivalente me 90% të pagës dhe shtesës në pagë të Kryetarit të Gjykatës Kushtetuese.

5. Në përputhje me dispozitat e këtij ligji, Auditori i Përgjithshëm ka liri të plotë veprimi në kryerjen dhe ushtrimin e funksioneve dhe kompetencave të tij/saj. Në veçanti, Auditori i Përgjithshëm nuk i nënshtrohet kurrfarë urdhri për sa i përket:

5.1. se a duhet apo nuk duhet të kryhet një auditim i caktuar; 

5.2. mënyrës si duhet të bëhet një auditim i caktuar; ose

5.3. përparësisë që i duhet dhënë ndonjë çështjeje të caktuar.

6.Selia e Auditorit të Përgjithshëm është në Prishtinë. 

Neni

Përzgjedhja e Auditorit të Përgjithshëm

1.Kuvendi, me shumicë të votave të të gjithë deputetëve, emëron Auditorin e Përgjithshëm për një periudhë pesë (5) vjeçare, në bazë të propozimit të Presidentit të Republikës së Kosovës, me të drejtë rizgjedhjeje edhe për një mandat.

1.1.e biti učinjeno nakonProcesi i përzgjedhjes dhe i intervistimit të Auditorit të Përgjithshëm duhet të jetë i hapur, i paanshëm dhe transparent.

1.2. Procesi i përzgjedhjes, zhvillohet nga Komisioni Përzgjedhës i caktuar nga Presidenti Republikës së Kosovës, i cili përbëhet nga 3 anëtarë. Anëtarët e këtij Komisioni duhet të jenë apaovi Komisije su  presednika Kosova.Izborne Komisijera rtiak.  

2. Auditori i Përgjithshëm duhet të jetë person i cili posedon kualifikimet e kërkuara, moral të lartë, i paanshëm, i ndershëm, dhe me integritet, të cilat janë të domosdoshme për kryerjen e funksionit të tij/saj si dhe:

2.1. duhet të posedojë diplomë universitare dhe përvojën e duhur në fushën e kontabilitetit dhe auditimit, financave publike ose administratës publike për jo më pak se tetë (8) vite; dhe 
2.2. nuk është subjekt i një hetimi për kryerje të veprës penale dhe nuk është dënuar nga një gjykatë kompetente për kryerjen e një vepre penale.

3. Procedura e përzgjedhjes dhe e emërimit të Auditorit të Përgjithshëm, fillon 90(nëntëdhjetë) ditë para përfundimit të mandatit të Auditorit të Përgjithshëm i cili është i emëruar nga Kuvendi. 

4. Kurdo që pozita e Auditorit të Përgjithshëm mbetet e zbrazët, Kuvendi, në afat prej 90 (nëntëdhjetë) ditësh, e plotëson atë në pajtim me Kushtetutën dhe këtë Ligj.  

Neni

Shkarkimi i Auditorit të Përgjithshëm 

1.Kuvendi, me 2/3 e reba uraditi
















































































































shumicës, vendosë për shkarkimin e Auditorit të Përgjithshëm të Republikës së Kosovës, në bazë të propozimit të Presidentit të Republikës së Kosovës ose në bazë të propozimit të 1/3 të të gjith deputetëve të Kuvendit të Kosovës, nëse Auditori i Përgjithshëm: 
1.1. për një periudhë gjashtë mujore nuk është në gjendje t’i kryejë detyrat e tij/saj për shkak të ndonjë sëmundjeje fizike apo mendore, që mund të ndikojnë në aftësinë e tij/saj për t’i kryer këto detyra;   

1.2. gjatë kryerjes së detyrës merret me punë të pahijshme dhe të pasjellshme ose gjendet në rrethana të cilat mund të komprometojnë aftësinë e tij/saj për të ushtruar detyrën e tij/saj;  

1.3. me anë të një aktgjykimi të formës së prerë, shpallet fajtor për ndonjë vepër penale dhe dënohet me burg; 

1.4. falimenton organizatën e vet buxhetore ose entitetin të cilin e auditon ose kërkon të përfitojë nga çfarëdo ligji ose rregulle për lirimin e debitorëve që kanë falimentuar ose janë josolventë. 

2. Auditori i Përgjithshëm mund të japë dorëheqje, duke e njoftuar me shkrim Kuvendin nëntëdhjetë (90) ditë më parë.

Amendamenti 4
Neni 4 dhe 5 inkorporohen në një nen dhe riformulohet si vijon:

Neni

Zyra Kombëtare e Auditimit, detyrat dhe përgjegjësitë

1. Zyra Kombëtare e Auditimit, është institucion i pavarur objektiva e të cilit është t`i ndihmojë Auditorit të Përgjithshëm gjatë kryerjes së detyrave të tij/saj.  

2.Zbaton mandatin e saj në pajtim me Kushtetutën, Ligjin, dhe Standardet e auditimit në sektorin publik të pranuara ndërkombëtarisht; 

3. Ushtron funksionet e saj në mënyrë të pavarur nga çdo organ apo autoritet tjetër të Republikës së Kosovës;  
4. Ka buxhetin e saj, të cilin e administron në mënyrë të pavarur dhe pajtim më ligjin; 

5.Jep rekomandime dhe kontribuon në menaxhimin e shëndoshë të buxhetit dhe fondeve të tjera publike;
6. Promovon standardet e larta për transparencë dhe llogaridhënie në menaxhimin financiar dhe performancën e administratës publike;

7. Dorëzon raportet e auditimit tek entitetet e audituara.
Amendamenti 5 
Neni 7 fshihet.
Amendamenti 6

Titulli i kapitullit II riformulohet si vijon: 

STRUKTURA DHE ORGANIZIMI I ZYRËS KOMBËTARE TË AUDITIMIT  

Amendamenti 7
Neni 8 dhe 9 inkorporohen në një nen dhe riformulohen, si vijon: 

Neni

Struktura e Zyrës Kombëtare të Auditimit  

1.Zyra Kombëtare e Auditimit përbëhet nga Auditori i Përgjithshëm, Zëvendës Auditori i Përgjithshëm, Drejtorët e Departamenteve, auditorët dhe stafi mbështetës.  

2.Auditori i Përgjithshëm menaxhon Zyrën Kombëtare të Auditimit dhe është përgjegjës për detyrat dhe kompetencat të caktuara me këtë ligj.

3. Zëvendës Auditori i Përgjithshëm, Drejtorët e Departamenteve, auditorët, dhe stafi mbështetës zgjidhen në bazë të ligjeve të zbatueshme për Shërbimin Civil në Kosovë. 

4. Zëvendës Auditori i Përgjithshëm mund të ushtrojë të gjitha funksionet dhe mund të ketë të gjitha detyrat dhe kompetencat e Auditorit të Përgjithshëm, me delegim nga Auditori i Përgjithshëm dhe kurdo që pozita e Auditorit të Përgjithshëm mbetet e zbrazët, deri në emërimin e Auditorit të Përgjithshëm, nga Kuvendi. 

5.Auditori i Përgjithshëm mund të delegojë me shkrim cilëndo nga kompetencat e tij/saj tek cilido punonjës në Zyrën Kombëtare të Auditimit. Në rast të tillë Auditori i Përgjithshëm mbetet përsëri përgjegjës.
6. Auditori i Përgjithshëm dhe Zëvendës Auditori i Përgjithshëm nuk mund të marrin pjesë në, apo të marrin ndonjë vendim për, auditimin e institucionit në të cilin kanë qenë anëtarë të menaxhmentit gjatë tri viteve të mëparshme;
7. Auditori i Përgjithshëm dhe Zëvendës Auditori i Përgjithshëm, pas përfundimit të mandatit apo  pasi të kenë dhënë dorëheqje nga detyra, nuk munden të pranojnë ndonjë detyrë në emër të Zyrës Kombëtare të Auditimit, për një periudhë tre vjeçare. 

Amendamenti 8
Neni 10 riformulohet si vijon: 

Neni

Organizimi 

Organizimi i Zyrës Kombëtare të Auditimit përcaktohet me rregullore të brendshme dhe udhëzues, të cilat miratohen nga Auditori i Përgjitshëm. Të njëjtat publikohen në  Manualin Administrativ.  

Amendamenti 9 

Neni 11 fshihet. 

Amendamenti 10

Paragrafi 1 dhe 2 i nenit 13, inkorporohen në  një paragraf, me këtë përmbajtje;

1.Zyra Kombëtare e Auditimit financohet nga Buxheti i Republikës së Kosovës dhe ndjek procesin buxhetor në pajtim me Ligjin për Menaxhimin e Financave Publike dhe Përgjegjësitë.
Amendamenti 11

Paragrafi 4 i nenit 13 fshihet.
Amendamenti  12

Paragrafi 1 i nenit 14 inkorporohet në nenin 13 si paragraf i ri, pas paragrafit 2, dhe riformulohet si vijon: 

Pasqyrat Vjetore Financiare të Zyrës Kombëtare të Auditimit, i dorëzohen Qeverisë, për t`i përfshirë ato në Raportin e Qeverisë mbi Buxhetin e Kosovës,  në pajtim me Ligjin për Menaxhimin e Financave Publike dhe Përgjegjësitë.
Amendamenti 13

Titulli i Kapitullit IV riformulohet si vijon:

STAFI MBËSHTETËS NË ZYRËN KOMBËTARE TË AUDITIMIT 

Amendamenti 14

Neni 15 dhe 16 inkorporohen në një nen dhe riformulohen si vijon:   
Neni

Stafi të drejtat dhe detyrat
1.Të drejtat dhe detyrat e stafit në Zyrën Kombëtare të Auditimit, përcaktohen me rregullore dhe udhëzues, të cilat miratohen nga Auditori i Përgjithshëm në pajtim më ligjet në zbatim dhe të njëtat përfshihen në Manualin Administrativ.

2. Kodi i Etikës dhe Mirësjelljes për stafin, nxirret nga Auditori i Përgjithshëm, bazuar në standardet e auditimit në sektorin publik të njohura ndërkombëtarisht dhe ligjet në zbatim.

Amendamenti 15

Riformulohet paragrafi 1,1.1,1.2,dhe 1.3 i nenit 17 si vijon: 

1.Një punonjës nuk mund të ushtroj një funksion, aktivitet ose të mbaj një pozitë e cila përbën konflikt interesi me detyrat e tij/saj zyrtare dhe: 

1.1. nuk mund të ushtroj ndonjë funksion tjetër në cilindo nivel të sektorit publik; 

1.2. nuk mund të jetë anëtar i bordeve drejtuese ose bordeve të tjera të kompanive ku shteti ka aksione ose interesa të tjera, apo të partive politike dhe nuk ndjek udhëzimet e partive politike; 

1.3. nuk mund të ushtroj aktivitete tjera me anë të kompensimit, përveç nëse është i autorizuar nga Auditori i Përgjithshëm.
Amendamenti 16 
Riformulohet titulli i nenit 18, si vijon:

Kompetencat e Zyrës Kombëtare të Auditimit

Amendamenti 17

Pargrafi 2 i nenit 19, inkorporohet si paragraf i ri, mbas paragrafit 3 të nenit 14. 

Amendamenti 18

Në pargrafin 2 të nenit 20 fshihet fjalia ”per ta informuar dhe”.
Amendamenti 19

Paragrafi 3 i nenit 20, inkorporohet në nenin 18 si paragraf i ri, pas paragrafit 5 dhe riformulohet si vijon: 

Me kërkesë të shkruar të Kuvendit ose të Qeverisë, Auditori i Përgjithshëm mundet të kryej auditime shtesë.

Amendamenti 20

Paragrafi 5 i nenit 20, fshihet. 

Amendamenti 21

Titulli i nenit 21 riformulohet si vijon: 

Llojet e Auditimit
Amendamenti 22
Paragrafi 3 i nenit 23 riformulohet si vijon: 

Për auditimin e Raportit Vjetor të Qeverisë mbi ekzekutimin e Buxhetit të Kosovës, Zyra Kombëtare e Auditimit i dorëzon Kuvendit Raportin Vjetor të auditimit, në përputhje me Ligjin për Menaxhimin e Financave Publike dhe Përgjegjësitë. 

Amendamenti 23
Paragrafi 7 i nenit 23 riformulohet si vijon;

7.Auditori i Përgjithshëm, me kërkesë të Kuvendit prezanton në mbledhje plenare, Raportin vjetor të auditimit.

Amendamenti 24
Fshihet paragrafi 8 i nenit 23.
Amendamenti 25 - Propozim i deputetit Goran Marinkoviq, me përkrahje te Komisionit Funksional  
Riformulohet paragrafi 2 i nenit 26 si vijon:

Në qoftë se ndonjë zyrtar i autorizuar i cili vepron nën autoritetin e Auditorit të Përgjithshëm hyn ose vendos për të hyrë në një objekt të entitetit, atëherë entiteti do të siguroj zyrtarit të përmendur të gjitha mjetet e mundshme për kryerje me efikasitet të autorizimeve dhe të obligimeve të Zyrës së Auditorit Shtetërorë. 

Amendamenti 26
Neni 27, fshihet.

Amendamenti 27
Në paragrafin 1 të nenit 30 fshihet fjalia 
“Qeveria e Kosovës do të siguroj financim në shumën e përcaktuar në marrëveshjen ndërmjet Qeverisë së Kosovës dhe Auditorit të Përgjithshëm”.  

Amendamenti 28
Pas paragrafit 1 të nenit 30 shtohet paragraf i ri me këtë përmbajtje:

2.Kompetencat dhe përgjegjësitë e Zyrës së Auditorit të Përgjithshëm e themeluar me Ligjin nr. 03/L-075, barten ne Zyrën Kombëtare të Auditimit. 

Amendamenti 29
Neni 31 riformulohet, si vijon; 

Dispozitat shfuqizuese
Me hyrjen në fuqi të këtij ligji shfuqizohet Ligji nr. 03/L-075 për Themelimin e Zyrës së Auditorit të Përgjithshëm dhe Zyrës së Auditimit të Kosovës.

4. Të ndryshme 
a) Pyetësori lidhur me Planin e Veprimit të PEFA-s
Kryetari - Njoftoi anëtarët e Komisionit me pyetësorin që është proceduar në Komision lidhur me Planin e Veprimit të PEFA-s. Ky pyetësor nuk është obligativ, megjithatë të dhënat e prezantuara në të do të jenë pjesë e raportit në vitin e ardhshëm. 

Ramiz Lladrovci- Propozoi që kryetari të autorizohet lidhur me këtë çështje. 

Kryesuesi konstatoi se Komisioni për Mbikëqyrjen e Financave Publike njëzëri nxori këtë 

Përfundim
Autorizohet kryetari i Komisionit që të ndërmarr veprimet e nevojshme lidhur me raportin e PEFA-s.
Mbledhja përfundoi në orën  18:00.

E përgatiti:

Njësia për Mbështetjen e Komisionit.          

                                                                                                          Kryetari i Komisionit

      Ali Sadriu

